
Inatsisartut suleriaasianni § 37 imm.1. naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisut apeqqut: 

 

1. Inatsisartut 2018-imi ukiakkut ataatsimiinneranni immikkoortoq 21 

akuersissutigineqarnera naapertorlugu, Naalakkersuisut piginnaatitsissummik Air 

Greenland A/S pillugu piginnittuussutsip aaqqissuussaaneranut allannguisimappat? 

Allannguisoqarsimappat Naalakkersuisut qinnuigineqarput tamassumunnga 

nassuiaqqullugit, isertuussaappatatalu Naalakkersuisut qinnuigineqarput 

tunngavilersuutitalimmik nassuiaateqassasut. 

 

2. Statsministerip aamma Naalakkersuisut siulittaasuata qaammat februar-marts 2019-

imi,  tamassumanilu piffissamut attumaasumi, allannguinissamut 

isumaqatigiittoqarsimava, imaluunniit Air Greenland A/S-imi piginnittuussutsimut 

tunngasumik eqqartuisoqarsimava? 

Naalakkersuisut qinnuigineqarput tamassumunnga tunngasunik 

nassuiaatigeqqullugit, isertuussaappatalu Naalakkersuisut qinnuigineqarput 

tunngavilersukkamik nassuiaateqassasut. 

 

3. Inatsisartut 2018-imi ukiakkut ataatsimiinneranni immikkoortoq 21 

suliarineqarnerani, Naalakkersuisut tapertaat Demokraatit siulittaasuat Inatsisartut 

oqaluttarfianiit ersarissumik Air Greenland A/S-imi piginneqataassutit 

ilaqqinneqassanngitsut oqariartuutigaa. Naalakkersuisut tapertaasalu Demokraatit 

piginnittuussutsip uani qinigaaffiup iluani annertusinerunissaannut 

isumaqatigiissuteqarnikuuppat? 

 

(Inatsisartunut ilaasortaq, Pele Broberg, Partii Naleraq) 

 

Tunngavilersuut: 

Innuttaasunit pigineqaraluartut taamaattoq suliat amerlaqisut isertuullugit ingerlanneqarsimapput. 

Air Greenland A/S innuttaaqatitsinnut amerlaqisunut suliffeqarfiusoq pillugu 

tusagaqarsimanngilagut imaluunniit oqartoqarsimanngilaq suliaq isertuussisoqaqqinnissaanik. 

 

Taamaattumik Naalakkersuisut Air Greenland A/S-ip siunissaa pillugu ammasumik 

akissuteqartariaqarput, timmisartuutileqatigiiffimmiit kalaallit pisortaasut ilinniarluarsimasullu 

suliunnaartut amerlammata soorlu assersuutigalugu KAIR aamma Mittarfeqarfinniit. 

Apeqqut ullut suliffiit qulit iluani akineqarnissaa kissaatigaara 

 

Apeqqut ullut suliffiit qulit (10) iluanni akineqarnissaa kissaatigaara 

